
6.18. Specifični uslovi usluge „Uplata TV tombole Bingo putem SMS poruke – redovna 
i vanredna kola“ 

 
 
1.  Predmet Specifičnih uslova 
 

Član 1. 
 

(1) Ovim Specifičnim uslovima utvrđuju se 
specifičnosti pružanja i korištenja usluge 
„Uplata TV tombole Bingo putem SMS 
poruke – redovna i vanredna kola“ (u 
daljem tekstu: Usluga).  

 
(2) „Uplata TV tombole Bingo putem SMS 

poruke – redovna i vanredna kola“ je 
dodatna usluga, koju BH Telecom pruža 
svojim prepaid korisnicima u saradnji sa 
Lutrijom BiH, kao ovlaštenim priređivačem,  
u skladu sa Zakonom o igrama na sreću 
(Službene novine Federacije BiH, brojevi: 
1/02 i 40/10), (u daljem tekstu: Priređivač).  

 
(3) U realizaciji Usluge koriste se tehničko-

tehnološki resursi BH Telecoma putem 
kojih Korisnici ostvaruju SMS komunikaciju 
sa aplikacijom Priređivača i realizaciju 
naplate Usluge.  

 
(4) Prava i obaveze između BH Telecoma i 

Priređivača, uređuju se posebnim 
ugovorom. 
 

(5) Prvim slanjem SMS poruke u cilju 
korištenja Usluge, smatra se da je korisnik 
upoznat sa Specifičnim uslovima i da ih u 
potpunosti prihvata.  
 

(6) Za sve što nije regulisano ovim Specifičnim 
uslovima na odgovarajući će se način 
primijenit odredbe Opštih uslova za 
pružanje telekomunikacionih usluga BH 
Telecoma (u daljem tekstu: Opšti uslovi),  
Cjenovnika usluga u unutrašnjem i 
međunarodnom saobraćaju BH Telecoma 
(u daljem tekstu: Cjenovnik)  i drugih 
specifičnih uslova usluga BH Telecoma  
koje Pretplatnik/Korisnik koristi i drugih 
primjenjivih pozitivnih propisa.  
 
 

2.  Korištenje usluge  
 

Član 2. 
 

Usluga omogućava prepaid korisnicima 
mobilne mreže BH Telecoma da putem SMS 
poruka izvrše narudžbu, uplatu i dobiju 
elektronski listić (dalje: listić) za učešće u igri 
TV tombola Bingo, koju organizuje Priređivač.  
 

Usluga se realizuje na način da korisnik 
slanjem SMS poruke na broj 062 02 999 sa 
sadržajem, koji je utvrđen zvaničnim aktom 
Priređivača, zahtjeva isporuku određenog broja 
listića. U jednoj poruci se ne može tražiti 
isporuka više od 4 listića. 
SMS poruka koju šalje korisnik se naplaćuje u 
skladu sa važećim Cjenovnikom. 
 
Poruka se od sistema BH Telecoma prosljeđuje 
prema serveru sa aplikacijom na strani 
Priređivača gdje se vrši provjera sintakse 
poruke i izračunava ukupna cijena za naručenu 
količinu listića.  
 
U slučaju da postpaid korisnik pošalje zahtjev 
za učešćem u Igri aplikacija će poslati povratnu 
poruku da usluga nije omogućena postpaid 
korisnicima. 
 
Prva povratna SMS poruka od Priređivača 
sadrži ukupnu cijenu za naručene listiće, 
jedinstveni KOD 1, kao i poziv Igraču da potvrdi 
svoju saglasnost za plaćanje navedene usluge, 
na način da dostavi povratnu SMS poruku koja 
sadrži KOD 1 kao autorizaciju plaćanja. Interes 
Igrača je da sačuva SMS poruku koja sadrži 
KOD 1 radi identifikacije zahtijeva za učešćem 
u Igri.  
 
Na osnovu dostavljene SMS potvrde vrši se 
rezervacija sredstava za prepaid korisnika u 
potrebnom iznosu. 
 
Ukoliko je rezervacija sredstava odbijena, 
korisnik dobija povratnu SMS poruku kojom se 
obavještava o tome da plaćanje nije prihvaćeno 
i navode razlozi odbijanja.  
 
Ako je rezervacija sredstava uspješna, od 
strane Priređivača generiše se niz SMS poruka 
kojima se potvrđuje da je usluga izvršena i 
inicira  naplata rezervisanog iznosa.  
 
Prva SMS poruka u tom nizu, koja se dostavlja 
korisniku, sadrži KOD 2, kao i podatke o 
serijskom broju listića i sl. KOD 2 je  relevantan 
dokaz i za korisnika i za Priređivača. Za 
korisnika je KOD 2 dokaz da je učestvovao u 
igri i, eventualno, ostvario dobitak,  a za 
Priređivača je dokaz na osnovu koga, vrši 
isplatu dobitka korisniku - dobitniku. Korisnik je 
dužan da čuva u tajnosti KOD 2, jer će isplatu 
dobitka Priređivač izvršiti licu koje zatraži 
isplatu i saopšti Priređivaču KOD 2, bez daljih 
provjera (isplata donosiocu).  

Nakon SMS poruke koja sadrži KOD 2 
korisniku se isporučuje SMS poruka/e, pri čemu 
jedna SMS poruka sadrži jedan listić sa 
serijskim brojem i kombinacijama za taj listić. 
Ova SMS poruka nije neophodna u procesu 
isplate dobitka, jer podaci koje sadrži imaju 
karakter dopunske informacije. Broj SMS 
poruka odgovara broju traženih listića. 
 
U komunikaciji sa Help deskom Priređivača, 
korisnik može zatražiti ponovno dostavljanje 
bilo koje SMS poruke, ukoliko je generisana 
potvrda o plaćanju i KOD 1. 
 
Ukoliko korisniku ne bude isporučena SMS 
poruka koja sadrži KOD 2 koji je potreban kao 
dokaz da Igrač učestvuje u Igri, a izvršena je 
naplata ukupne cijene za naručenu količinu 
listića,  Igrač može tražiti naknadnu isporuku 
ove SMS poruke. Prema pravilima Priređivača, 
ponovno dostavljanje neisporučene SMS 
poruke koja sadrži KOD 2, provodi se 
posredovanjem Help deska Priređivača, uz 
identifikaciju Igrača putem KODA.   
 
Ukoliko KOD 1 nije generisan, Igrač ima 
mogućnost da dostavi novu SMS poruku, 
kojom inicira postupak ostvarivanja učešća u 
Igri.  
 
Po pravilima Priređivača, svaki listić, za koji je 
generisana potvrda o plaćanju i KOD 2, 
učestvuje u igri i zasniva pravo korisnika koji 
prezentira KOD 2, da naplati eventualni dobitak 
od strane Priređivača, sa jedne strane, i 
obavezu Priređivača da isplati eventualni 
dobitak korisniku, sa druge strane.   
 
3.  Cijena usluge 
 

Član 3. 
 

Cijena Usluge za krajnje korisnike se sastoji od: 

 cijene listića utvrđene cjenovnikom Lutrije 
BiH, 

 cijene za slanje SMS poruke na kratki broj 
Lutrije BiH, u skladu sa Cjenovnikom.  

 
 
 
 
 

 
4.  Rješavanje sporova 
 

Član 4. 
 

Eventualni spor u vezi sa dokazivanjem učešća 
i prava na naplatu eventualnog  dobitka krajnji 
korisnik rješava sa Priređivačem, i BH Telecom 
ne preuzima nikakvu odgovornost s tim u vezi. 
 
5.  Odnos BH Telecoma i Priređivača 
 

Član 5.  
 

(1) Prava i obaveze između BH Telecoma i 
Priređivača regulišu se posebnim 
ugovorom. 

 
(2) Priređivač je obavezan potpuno i tačno 

informisati javnost, odnosno potencijalne 
igrače o pravilima učešća u nagradnoj igri 
„TV tombola Bingo“, putem korištenja 
usluge BH Telecoma „Uplata TV tombole 
Bingo putem SMS poruke“, a naročito 
upozoriti korisnika da je njegova obaveza 
da čuva u tajnosti KOD listića koji učestvuje 
u nagradnoj igri, jer  Priređivač vrši isplatu 
dobitka osobi koja zna KOD dobitnog 
listića, bez prezentacije listića ili teksta 
SMS poruke.  

 
6.  Završne odredbe  
 

Član 7. 
 

(1) Specifični uslovi dostupni su na prodajnim 
mjestima BH Telecoma i na službenoj web 
stranici BH Telecoma www.bhtelecom.ba.  
 

(2) Ovi Specifični uslovi stupaju na snagu 
danom donošenja i primjenjivat će se po 
proteku 30 dana od dana objavljivanja. 
 

(3) BH Telecom zadržava pravo izmijene ovih 
Specifičnih uslova u skladu sa primjenjivim 
propisima. 
 

(4) BH Telecom će ove specifične uslove i 
njihove kasnije izmjene i dopune objaviti i 
učiniti dostupnim na način utvrđen 
pravilima Regulatorne agencije za 
komunikacije Bosne i Hercegovine. 

 
 


